
NOVA DRAMA

Bomba pronađena ispred dopisništva
RTV Herceg-Bosne u Kiseljaku
Ručna bomba pronađena je nešto prije 16 sati, a policija je nakon
dojave odmah osigurala područje oko dopisništva

Nova bomba ispred RTV Herceg-Bosne. RTV HB

D. E.

prije 3 sata 3 minute

# KISELJAK # BOMBA # RTV HB

Ispred dopisništva Radiotelevizije Herceg-Bosne u Kiseljaku danas je,
nešto prije 16 sati, pronađena ručna bomba.

Prema informacijama iz kiseljačkog dopisništva, policija je ubrzo
nakon prijave izašla na mjesto događaja i osigurala područje.

Za sada nema više zvaničnih informacija o tome kako je bomba
dospjela ispred prostorija RTV Herceg-Bosne, niti je poznato ko ju je
ostavio.

Više detalja o događaju trebalo bi biti poznato nakon postupanja
nadležnih službi.

Drugi slučaj na istoj lokaciji

Ovo nije prvi put da je u kratkom vremenskom periodu ispred
prostorija RTV Herceg-Bosne u Kiseljaku pronađena eksplozivna
naprava. Sredinom jula ove godine na istoj lokaciji također je
pronađena ručna bomba.

Tada je očevidom utvrđeno da je naprava pala s krova tokom
izvođenja građevinskih radova. Stručni timovi Federalne uprave civilne
zaštite tada su bombu brzo i na siguran način uklonili.

Nepoznati detalji

Za sada nije poznato da li je i današnja pronađena bomba povezana s
građevinskim radovima ili je riječ o drugom slučaju.

Više informacija o današnjem događaju trebalo bi biti objavljeno
nakon okončanja postupanja policije i nadležnih službi, prenosi
Hercegovina.info.

